თემა: საარსებო შემწეობის მიმღებ ოჯახებს გაიგრძელდეთ საარსებო შემწეობა შეჩერების პერიოდში
არსებული სიტუაცია: დღეის მდგომარეობით  საარსებო შემწეობის  გაცემა ჩერდება  ოჯახის განმეორებითი  შეფასების პერიოდში, გარდა (ოჯახის წევრის გარდაცვალებისა). გადამოწმების შედეგად მინიჭებული  სარეიტინგო  ქულის  საფუძველზე,  ოჯახს უგრძელდება (აღუდგება) ან   უწყდება საარსებო შემწეობა. თუ გადამოწმების შედეგად მინიჭებული სარეიტინგო ქულა ნაკლებია ზღვრულ ოდენობაზე,  ღატაკ ოჯახს საარსებო შემწეობის გაცემა აღუდგება შეჩერების თვიდან. 
2018 წლის 1 ივნისის შემდეგ შემოვიღეთ საარსებო შემწეობის ადმინისტრირებასთან დაკავშირებული განსხვავებული მიდგომა ოჯახის წევრის გარდაცვალების შემთხვევაში. კერძოდ, ოჯახის წევრ(ებ)ის გარდაცვალების შემთხვევაში, სოციალურ-ეკონომიკური მდგომარეობის განმეორებითი შეფასების შემდეგ, სპეციალური ფორმის დოკუმენტის – „ოჯახის  დეკლარაციის“ ან  ოჯახის  რეგისტრაციის შეწყვეტის შესახებ შესაბამისი ინფორმაციის მონაცემთა ბაზაში განთავსებამდე ოჯახს გადაუანგარიშდება დანიშნული საარსებო შემწეობა, ოჯახის გარდაცვლილი წევრ(ებ)ის კუთვნილი თანხის გამოკლებით, ოჯახის წევრის გარდაცვალების შემდგომი თვიდან. თუ გადამოწმების შედეგად მინიჭებული სარეიტინგო ქულა ნაკლებია ზღვრულ  ოდენობაზე,  ოჯახს საარსებო შემწეობის გაცემა გაუგრძელდება გადამოწმების შედეგად ოჯახის წევრთა რაოდენობიდან და მინიჭებული სარეიტინგო ქულის ოდენობიდან გამომდინარე, ხოლო იმ შემთხვევაში, თუ მინიჭებული სარეიტინგო ქულა აღემატება ზღვრულ  ოდენობას ან ოჯახს შეუწყდა რეგისტრაცია მონაცემთა ბაზაში „ოჯახის დეკლარაციის“ ან რეგისტრაციის  შეწყვეტის შესახებ შესაბამისი ინფორმაციის მონაცემთა ბაზაში განთავსებამდე, ოჯახის წევრ(ებ)ის გარდაცვალების მიზეზით გადაანგარიშებული/გაცემული საარსებო შემწეობა უკან დაბრუნებას არ ექვემდებარება.
სტატისტიკა და ბიუჯეტი
[bookmark: _GoBack]ყოველთვიურად საარსებო შემწეობა დაახლოებით 5000 ოჯახს უჩერდება, მათგან გადამოწმების შემდეგ დაახლოებით 2000 ოჯახი (36%) ვეღარ იღებს დახმარებას. იმ შემთხვევაში, თუ მიღებულ იქნება გადაწყვეტილება და ოჯახები საარსებო შემწეობას მიიღებენ შეჩერების პერიოდშიც, საჭირო იქნება პირველ თვეს 1 მლნ. ლარი, ხოლო ყოველ მომდევნო თვეში - 400 000 ლარი. ჯამურად წლის განმავლობაში საჭირო იქნება დაახლოებით 5.4 მლნ ლარი.
2020 წელს საარსებო შემწეობებისთვის გათვალისწინებული გვაქვს  350 760 000 ლარი (გათვლილია თვეში დაახლოებით 28.9 მლნ ლარზე, თუმცა 2019 წლის გადარიცხვები ასეთია:  დეკემბერი - 26,878,028 ლარი, ნოემბერი -  25,993,080 ლარი, ოქტომბერი - 26,022,362 ლარი და ა.შ.).

სამართლებრივი აქტი
აღნიშნული გადაწყვეტილება არ საჭიროებს რაიმე საკანონმდებლო ცვლილებას. საჭირო იქნება ცვლილება მხოლოდ კანონქვემდებარე ნორმატიულ აქტებში (საქართველოს მთავრობის 2010 წლის 20 მაისის  N126 დადგენილება, საქართველოს მთავრობის 2006 წლის 28 ივლისის N145 დადგენილება). გადაწყვეტილების შესაბამისად, მომზადდება ცვლილების პროექტები, შეთანხმდება სსიპ სოციალური მომსახურების სააგენტოსთან, მომზადდება მოხსენებითი ბარათი მინისტრის სახელზე და მინისტრის თანხმობის შემთხვევაში გაიგზავნება მთავრობის ადმინისტრაციაში მთავრობის სხდომაზე განსახილველად. 
შედეგი 
გადაწყვეტილება შეიძლება შეფასდეს, როგორც მოსახლეობის მხარეს გადადგმული ნაბიჯი. 


